
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৮]
কুরু পাণ্ডব
১২৩


তখন কি তুমি সে স্থানে ছিলে না? এখন তুমি বৃষের ন্যায় আস্ফালন করিতেছ, তােমার ন্যায় ধর্ম্মভ্রষ্ট ব্যক্তির আশ্রয়ের প্রতি নির্ভর করিয়াই এ ঘাের যুদ্ধে ইহারা কালকবলে পতিত হইবে।

 ভীষ্মের বাক্যশল্যে অতিশয় সন্তপ্ত হইয়া কর্ণ তৎক্ষণাৎ অস্ত্রশস্ত্র পরিত্যাগপূর্ব্বক কহিলেন—

 হে পিতামহ! আপনি পাণ্ডবদের যেরূপ গুণ কীর্ত্তন করিয়া থাকেন, তাহা সেইরূপই বা ততােধিক হইতে পারে; কিন্তু আপনি আমাকে সভাস্থলে যে সকল পরুষবাক্য প্রয়ােগ করিলেন, তাহার ফল শ্রবণ করুন। আমি এই অস্ত্র ত্যাগ করিলাম, আপনি জীবিত থাকিতে আর ইহা গ্রহণ করিব না।

 মহাধনুর্দ্ধর কর্ণ এই কথা বলিয়া তৎক্ষণাৎ সভাগৃহ পরিত্যাগ করিয়া স্বভবনে চলিয়া গেলেন। অনস্তর অতি বিষণ্ণমনে ধৃতরাষ্ট্র সেদিনকার সভা ভঙ্গ করিলেন।

 এই সভার বিবরণ যুধিষ্ঠিরের নিকট উপস্থিত হইলে তিনি কৃষ্ণকে সম্বোধন করিয়া কহিলেন—

 হে মিত্রবৎসল। এক্ষণে আমাদের এরূপ সময় আসিয়াছে, যখন তােমার পরামর্শ ভিন্ন আর গতি নাই। আপৎকাল উপস্থিত হইলে তুমি যাদবগণকে যেরূপ রক্ষা করিয়া থাক, এক্ষণে আমাদেরও সম্বন্ধে তাহাই করিতে হইবে।

 কৃষ্ণ কহিলেন—মহারাজ! আমি ত এই উপস্থিত

		 এই পাতা শেষ সম্পাদিত হয়েছে ০৯:৫৬টার সময়, ১৭ মে ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

